
Annotatsiya. Ushbu maqolada XIX-XX asrlar adabiyotida yaratilgan dostonlarning shakl va mazmun rang-
barangligi Tabibiy, Furqat, Miriy dostonnavisligi misolida ko‘rib chiqildi. Ular ijodida folklor, mumtoz she’riyat
an’analarining davomiyligi, mavjud an’analarga nisbatan ijodiy yondashuv, novatorlik natijasi o‘laroq yuzaga
kelgan nodir namunalar yaratilganligi tadqiq etilgan. Qolaversa, ushbu davr dostonlarining kompozitsion qurilishi
ajdodlarimiz tomonidan yaratilgan dostonlardan qolishmaganligi mushohada etiladi. “Vomiq va Azro”, “Yetti
ravza”, “Suvorov haqgida”, “Yunon mulkida bir afsona”, “Qissasi Salim Javhariy “ kabi dostonlarning g‘oyaviy-badiiy
xususiyatlari talgin etilgan. Shuningdek, ushbu dostonlarning adabiyotimiz rivojidagi o‘rni, dostonlarning poetik
jihatdan takomillashib borishi, davr nuqtai nazaridan qolgan janrlar kabi doston janrida ham yangilanish
unsurlarining mavjudligi masalalari ko‘rib chiqilgan.

Kalit so‘zlar: novatorlik, janr unsurlari, poema, an’anaviylik, adabiy izdoshlik, badiiy imkoniyat, poetik takomil.

DOI: https://doi.org/10.47390/SPR1342V5112Y2025N63

Mumtoz adabiyotimiz durdonalari bilan chuqurroq tanishimiz bugungi kunning dolzarb
vazifalaridan biri sifatida e’tirof etilar ekan, Yurtboshimiz Sh. Mirziyoyev ta’biri bilan aytganda:
"Buyuk ipak yo‘lining chorrahasida joylashgan ona zaminimiz azaldan yuksak sivilizatsiya va
madaniyat o‘choqlaridan biri bo‘lganini ko‘ramiz. Xalgimizning boy ilmiy madaniy merosi,
toshga muhrlangan qadimiy yozuvlar, bebaho me’moriy obidalar, nodir qo‘lyozmalar, turli
osori atigalar davlatchilik tarzimizning uch ming yillik teran ildizlaridan dalolat beradi[1. B.15].

Yangi O‘zbekistonda har jabhada, xususan, badiiy adabiyotda ham yangilanish va rivojlanishlar,
o‘tmish merosimizni o‘rganishda yangicha tamoyillar ishlab chigilmoqda. Adabiy asarlarning
badiiy-estetik zavq berish imkoniyatlarini o‘rganish birinchi darajali vazifa ekanligi
tadqgiqotchilarga ayon bo‘ldi. Mana shu talablarni bugungi kunning talabi deb hisoblab, badiiy
asarlar talginiga bo‘lgan nuqtai nazarlar ham o‘zgarishi, ularni zamonamizga, millatimiz
ravnaqiga, inson o‘zligini anglashda qay darajada xizmat qilayotganini tahlil va talqin qilish
bugungi adabiyot oldida turgan asosiy vazifalaridan biridir.

Ushbu dostonlar bilan tanishib chiqgish jarayonida shunga amin bo‘lamizki,
dostonlarning tilining ravonligi, uslubning soddaligi, xalq og'zaki ijodi namunalaridan unumli
foydalanilganligi, har bir so‘zning qadr-qimmatini o‘rniga qo‘ygan holda qo‘llaganligiga amin
bo‘lamiz.

Yuqoridagi fikrlarni XIX asrdagi Xorazm adabiy muhiti vakillari ijodi namunalari orqali
tasdiqlashimiz mumkin. Shoir Maxfurxo‘ja Sayid Hasan Xorazmiy Zohir Kirmoniyning “Vomiq
va Azro” dostonini o‘zbek tiliga tarjima qiladi. Dostonning o‘zbekcha tarjimasi ancha
muvaffaqiyatli chiqib, tili sodda va obrazliligi bilan ajralib turadi. Ushbu kitob 1911-yilda qayta
ko‘chirilib, 710 sahifadan iborat bo‘lib, oldingi nusxasidan mukammalligi bilan ajralib
turadi [ 11. B, 45].

XX asr boshlariga kelib bu dostonning yuqorida aytib o‘tilgan ikki varianti zaminida
uchinchi bir asar Ahmad Tabibiyning - “Vomiq va Azro” she’riy dostoni yaratildi. Ushbu
asarning yaratilishi XX asr o‘zbek folklorchiligida shu mavzudagi nodir, mukammal asarlarning
yaratilishiga ilhom manbai bo‘lib xizmat qildi. Bunga misol qilib, Raxmatullo Yusuf o‘g‘lining
1946-yilda yozilgan “Vomiq va Azro” dostonini ko‘rsatishimiz mumkin [11. B. 6]. Biroq bu asar
badiiy adabiyotdagi Tabibiy dostoniga nomigina o‘xshash bo‘lib, syujet va g‘oyaviy yo‘nalishi
jihatidan boshqa-boshqa asarlardir. O‘rganilgan shu kabi manbalardan aniq bo‘ladiki,
Tabibiyning “Vomiq va Azro” dostonini o’zbek yozma adabiyotida yozilgan shu nomdagi yagona
asar degan xulosaga kelishimiz mumkin.

Dostonning badiiy jihatdan pishiq ishlanganligi shoirning yuksak mahoratidan darak
beradi. Unda Tabibiyning Navoiy asarlaridan ilhomlangan holda o‘zbek adabiyotining
an’analariga sodiq holda ham makon, ham zamon nuqtai nazaridan o‘ziga xos yangiliklarni ham
kiritadiki, ushbu jihatlar Tabibiy asarlarining qadr-qimmatini yanada oshiradi.

Xulosa qilib shuni aytish mumkinki, Tabibiy bu asarlarida axloqiy- ta’limiy qarashlarini
bayon etish, kishilarga adolatli tuzum qanday bo‘lishi kerakligi haqida ugqtirishni oz oldiga
magqgsad qilib oladi. Kishilarni ilm- ma’rifatga undash hamma zamonda ham dolzarb bo‘lib,
bugungi kunda ham o‘z ahamiyatini yo‘qotgan emas. Shu jihatdan Ahmad Tabibiy ijodini
o‘rganishdagi tadqiqotlarni keng miqyosda ko‘rib chiqish zarurligini taqozo etmoqda.

Adib tamagirlikni eng yomon xislatlardan biri ekanligini ta’kidlaydi. Unda shoir
kishilarni halol mehnati bilan yashashga chaqiradi. Bu o‘sha davrning voqeliklarini aniqlashda
yordam beradi. Ravza so‘ngida Navoiyning “Hayrat ul-abror” dostonidagi tamagir va qanoatli
kishi haqgidagi hikoyatini keltiradi. Bu unsurlarning barchasini o‘qib tahlil qilib shunga amin
bo‘lamizki, Tabibiy oz salaflarining dostonnavislikdagi an’analarga sodiq qolgan holda o'z
fikrlarini va g‘oyasini bayon etgan. U shu bilan xonlarning qanday davlat hukmdori bo‘lishi
kerakligini, jamiyatdagi ba’zi bir qusurli insonlarga ko‘zgu tutganligini ilgari suradi. Ikkinchi
tomondan novatorlik g‘oyalarni ham singdirganligini tahlil giladigan bo‘lsak, Tabibiy doston
janrining poetik takomiliga ham erishgan deb ayta olamiz.

XIX-XX asrlar dostonchiligida yana bir ijodkor o‘zining yuqori saviyali dostonlari bilan
ajralib turuvchi ijodkorlardan biri Furqatdir. Furqat O‘rta Osiyo xalqlari ongida hukm surgan
ayrim diniy, urf-odatlarga tanqidiy ko‘z bilan garadi. O‘sha davrda xotin-qizlarning jamiyatdagi
orni haqgida kuyinib, asarlar bitgan. Furqat xotin-qizlarning jamiyatdan mutlaqo
chetlashtirilganidan achindi. Furqatni haqiqiy novator dostonnavis deb aytishimiz mumkin. U
o‘zining ajoyib ijodiy faoliyati bilan adabiyotimizga yangi g‘oyalar, yangi obrazlar olib kir gan.
Biz tadqiqotlarimiz natijasida Furqatning bir dostoni haqida ma’lumot berishimizni joiz topdik.

Dostonning bundan keyingi satrlarida qiz sarguzashtlari bayon qilinadi. Qizning betob
bo‘lib, shifokorlar maslahati bilan sohildan qasr qurilishi va bu qasrda qizning davolanishi;
keyingi voqealar rivojida qizning sayohatlari va daryoga g‘arq bo‘lishi; uning baliqchi to‘riga
ilinib qutqarilishi; qiz hushiga kelgandan keyin o‘z asli nasabini bildirishi, baliqchining qizni
Ro‘moga olib kelib, uning oz ota- onalari bilan topishtirishi doston voqeasining asosiy
epizodlarini tashkil etadi. Dostonning oxirgi qismida ta’kidlanishicha, bir o‘limdan qolgan qiz
golgan umrini sayohat bilan o‘tkazishga jazm qiladi. Asar syujeti bilan tanishar ekanmiz
dostonnavisning xalq og‘zaki ijodi namunalaridan yaxshigina xabardor ekanligini bilib olamiz.
Bundan tashqari dostonnavisning mohir olimligi geografik joy nomlarining ketma-ket
qo‘llanishida ham ma’lum ma’noni ifodalaganligini bilib olamiz.

“Yunon mulkida bir afsona” dostonining syujetidan ko‘rinib turibdiki, unda g‘oyat
hayajonli sarguzashtlarni boshidan kechirgan qiz obrazi yaratiladi. Dostondagi novatorlik
uchqunlaridan yana biri ayol zotining asosiy bosh gqahramon sifatida olinishidadir. Furqat
yashagan davrda ayollarning erki qo‘lida bo‘lmagan, jamiyatda oz o‘rniga ega bo‘lmagan,
ularning orzu-intilishlari, o‘y-fikrlari ahamiyatsiz edi. Dostonnavis chet el gizi misolida o‘zbek
qizlariga orzulari ketidan qaytmaslik kerakligini uqtiradi. Doston gahramoni o‘z xarakteri,
sayohat qilish niyatida o‘z el-yurtini tashlab chiqishi, dunyoni darbadar kezib yurishi bilan
Furqat tabiatini eslatadil . Shoir ijodining serqgirra motivlaridan biri bo‘lgan romantik
motivlarning mavjudligi, doston janri Furqat ijodida ham alohida ahamiyatga ega ekanligini
“Yunon mulkida bir afsona”, “Suvorov haqida” kabi dostonlarida ham ko‘rishimiz mumkin.

Furqat dostonnavisligining badiiy xususiyatlariga xos bo‘lgan bu realizm va novatorlik
va ma'rifatparvarlik g‘oyalari bilan sintezlashib ketgan. Uning ma’rifatparvarlik ruhida yozilgan
barcha asarlarida esa, ozining tematikasi, hayotiy mazmuni va bu mazmunni ifodalash uslubi
jihatidan poeziyaning yuksak badiiy xususiyatlarini ta'minlaydi. Furqat mumtoz dostonchiligi
ilmidan yaxshigina xabardor bo‘lgan va o'z ijodiy tajribasida uning qoidalariga to‘liq rioya
qilgan.

Sharq mumtoz dostonnavisligini munosib tarzda davom ettirgan ijodkorlardan yana biri
Ochildimurod Miriydir. Miriy to‘g‘risida ilk bor ilmiy maqolalar yozgan adabiyotshunoslardan
Abdulhamid Majidiydir. U 1927-yilda “Shoir Miriy” va “Miriyning boshqa asarlari to‘g‘risida”
nomli maqolalarini e’lon qildi[11. B. 79]. Birinchi maqolada shoirning hayoti va ijodiy faoliyati
hagida mushohada etilgan bo‘lsa, ikkinchi maqolada Miriyning zullisonayn shoir sifatida
ta’kidlab, Alisher Navoiy ijodi bilan munosabati haqida fikr bildirgan.

Miriy ham doston janrining nodir namunalarini yaratib, avlodlarga yetarlicha meros
goldirgan. U forsiy tilda yaratilgan “Ra’no va Zebo” dostonidan so‘ng o‘zbek tilida ham doston
yaratishga jazm qiladi. Buni adib dostonning kirish gismida ta’kidlaydi:

Ham andoq nazm qildim “Mahfiloro”

1 Huhfu

Ki ya’'ni qissai “Ra’novu Zebo”.

Bo‘lub ulforsiy til birla manzum,

Ki bo‘lmish masnaviy tarhida marhum.

Ani ko‘rgach taajjub birla ahbob,

Hadisi nuqta birla berdilar tob [12. B. 14].

Yuqoridagi misralarda Miriy fors tili va o‘zbek tilini mukammal egallaganini ta’kidlaydi
va bu dostonning yaratilishida aqrabolarning maslahati turtki bo‘lganligi haqida fikr yuritadi.
Miriy dostonchiligi o‘ziga xosligidan yana biri kamtarlik jihatlarini ko‘rsata bilgan. Ya'ni u
o‘zining dostonnavislik mahoratini puxta egallaganidan g‘ururlanmay tavoze bilan so‘z
boshlaydi. Shu jihatdan u Navoiylar an’analarini davom ettiradi. “Salim Javhariy”da asosiy
hikoyasi qahramon hayotida sodir bo‘lgan musibatdan- Salimning zindondaligidan boshlaydi.
Bu hodisa mumtoz dostonchiligidan farq qiladi. Ya’ni poema boshlanishi tugundan boshlanadi.
Miriy dostonining poetik takomilini ko‘rsatib beruvchi yana bir jihati asar kompozitsiyasidagi
bir bo‘shligni asosiy hikoya bilan mantiqan alogasi bo‘lmagan Muhammad Boqir to‘g‘risidagi
hikoyatning keltirilishidir. Poemaning qoliplovchi hikoyasi ichiga Hajjoj saroyi amaldori
Fattohning qizi epizodi ham Kiritilganki, u Salim Javhariy to‘g'risidagi qissani boshlash va
Salimning poemadagi vogealar maydoniga olib kirish uchun vosita bo‘lib xizmat qiladi.

Mazkur doston Alisher Navoiyning “Farhod va Shirin” dostoni bahrida ya’ni, aruz
vaznining hazaji musaddasi maqsur bahrida ( ruknlari- mafoilun mafoilun mafoil) yozilgan. Shu
jihatning o‘zi mazkur dostonning yozilishida adabiy ta’sir etilganligini isbotlaydi. Chunki
kamdan-kam ijodkorlar ushbu bahrda qalam tebratishga jazm etganlar.

Bu razm ichra qalam gaytarsa yuzni,

Boshin qilgum qalam bilsun bu so‘zni [12. B. 34].

Dostonning g‘oyaviy-badiiy xususiyatlari va obrazlar sistemasi haqida so‘z borar ekan,
shuni alohida ta’kidlash lozimki, shoir mazkur asarida boshqa dostonlarda ta’kidlagani kabi
xotin-qizlarni himoya qilish, ularning haq-huqugqlarini e’tirof etish, kuylash g‘oyasini ilgari
suradi. Bu g‘oya Furgat dostonlarida ham

Anosirdin qilib tarkibi odam,

Yig‘ibon to'rt zid qilding mukarram.

Bo‘lib har gaysiga o‘zga tabiat,

Burudat suvgadur, o‘tga harorat [12. B. 8].

Shu bilan birga, real dunyodagi vogea-hodisalarning o‘zaro bog‘ligligi jonli tarzda aks
ettiriladi. Dostonning yana bir jihati shundaki, asarning yozilishida ustozlardan madad so‘rashi
Navoiy dostonlarini eslatadi.

Bu yo‘lda rahbarim qil ruhi Jomiy,

Itim deb yo‘qlagay shoyad Nizomiy.

Navo bo‘stonida chekkan sadoe,

Amiri turklar, ya’ni Navoiy [12. B. 9].

Shoir ustozlari Nizomiy, Jomiy, Navoiylar to‘g‘risida fikr yuritadi, ulardan ijodiy madad
so‘raydi.

Xulosa qilib aytganda, mumtoz an’anasida asar yozish har bir davrning dolzarb masalasi
bo‘lgan. Har qanday qalamkash ham qo‘l urishga jazm eta olmagan, ham shakl,ham mazmun
jihatdan dostonlarning janr talabi juda murakkabdir. Shunday bo‘lsa-da XIX-XX asrlar

jjodkorlari ushbu an’anaga sodiq qolgan holda, mukammal,takrorlanmas ,nodir asarlar
yaratishgan. Ushbu davr ijodkorlari bo‘lgan Xiromiy, Tabibiy, Furqat, Miriylar ijodining o‘ziga
xosligi shundaki, ular o'z davrining ziyoli kishilari sifatida madaniy va adabiy hayotning turfa
muammolarini galamga olishdji, ijtimoiy hayotning asosiy tub masalalarini xalq manfaati nuqtai
nazaridan xalq tomonda turib kuyladi. bu asarlarida axloqiy- ta’limiy qarashlarini bayon etish,
kishilarga adolatli tuzum ganday bo‘lishi kerakligi haqida uqtirishni oz oldiga magsad qilib
oladi. Kishilarni ilm- ma’rifatga undash hamma zamonda ham dolzarb bo‘lib, bugungi kunda
ham oz ahamiyatini yo‘qotgan emas. Shu jihatdan Xiromiy, Tabibiy, Furqgat, Miriylar ijodini
o‘rganishdagi tadqiqotlarni keng miqyosda ko‘rib chigish zarurligini taqozo etmoqda. Mazkur
asrlarda O‘rta Osiyadagi ijtimoiy sharoit juda murakkab bo‘lgan. Yuqorida nomlari sanab
o‘tilgan dostonnavislar qarashlarida ana shu murakkablikning in’ikosi ko‘rinadi. Ularning oz
davri adabiy hayoti bilan hamnafas bo‘lishi kelgusi avlodlar uchun qadrli va aziz bo‘lishini
ta’'minlagan. Mana shunday durdonalarni chuqurroq o‘rganish va tadqiq qilish bugungi davr
talabi hisoblanadi va bu orqali biz adabiyotimiz oldida turgan bir gancha savol va
muammolarga yechim topamiz.

